
				ఈ పుట ఆమోదించబడ్డది



		
అర్జునార్థే నాట్యభేదే యుజ్యతే నాట్యవేదిభిః,

భీమే ముష్టిః పురోభాగే చలితో యది కల్ప్యతే.

ఉక్తఃశైబ్యేసూచిరేవ కిఞ్చిదుద్వేష్టితాఙ్గుళః,

కటకో నకులార్థేచ శిఖర స్సహదేవకే.

నహుషేచలహస్తస్స్యాద్య యాతౌ తామ్రచూడకః,

అర్ధచంద్ర కరస్సో౽యం త్రిపతాకాకృతిర్భవేత్.

భగీరథార్థేయోజృస్స్యాద్రాహుగ్రస్తేన్దుమణ్డలే,



	 


తా. శుకతుండహస్తము హరిశ్చంద్రునియందును, మయూరహస్తము నలునియందును, అలపద్మహస్తము పురుకుత్సుతునియందును, ముష్టిహస్తము పురూరవునియందును, శిరస్సునందు జేర్చిన యలపద్మహస్తము సగరునియందును, పతాకహస్తము దిలీపునియందును, కర్తరీముఖహస్తము అంబరీషునియందును, ఎదురుగా చలింపఁజేయఁబడిన కపిత్థహస్తము శిబియందును, ఎడముగాఁ జేయఁబడి భుజములకొనలయందు దేవభావనగా పట్టఁబడిన రెండుపతాకహస్తములు కార్తవీర్యునియందును, ఆపతాకహస్తములే ముందువెనుకలుగా గూర్చి పట్టినయెడ రావణునియందును, భుజప్రదేశమందు చలింపఁజేయఁబడిన సూచీహస్తము ధర్మరాజునందును, త్రిపతాకహస్తము ఎదురుగ మాటిమాటికి చలింపఁజేయఁబడెనేని అర్జునునియందును, ముష్టిహ స్తము ఎదురుగ చలింపఁజేయఁబడెనేని భీమసేనునియందును, ఉద్వేష్టితాంగుళమగు సూచీహస్తము శైబ్యునియందును, కటకాముఖహస్తము నకులునియందును, శిఖరహస్తము సహదేవునియందును, చలపతాకహస్తము నహుషునియందును, తామ్రచూడహస్తము యయాతియందును, అర్ధచంద్రహస్తమును త్రిపతాకాకృతిగఁ బట్టినయెడ భగీరథునియందును, రాహుగ్రస్తమైన చంద్రమండలమందును చెల్లును.

